
ПАЭТ ГЕРАІЧНАГА ПАФАСУ
Аркадзь Куляшоў -  адзін з самых таленавітых і шырока вядомых бела- 

рускіх паэтаў XX стагоддзя, які з незвычайнай шчырасцю і сардэчнасцю выявіў 
у сваёй творчасці духоўны свет і свядомасць сучаснікаў, лёс цэлага пакален- 
ня, да якога належаў і сам. Гэта, без перабольшання, выдатны майстар слова, 
мастак высокай культуры, прадстаўкік лепшай часткі той літаратуры, якую мы 
называем савецкай.

Сын вясковых настаўнікаў на Магілёўшчыне (вёска Саматэвічы), ён пачаў 
пісаць вершы яшчэ ў школе, у дванаццацігадовым узросце, а друкавацца -  з 
1926 г. Першы зборнік -  "Росквіт зямлі" -  выйшаў, як вядома, у 1930 г. лад рэ- 
дакцыяй Міхася Чарота і быў лрыхільна сустрэты ў той час. Першыя вершы 
надзвычай музычныя і мілагучныя: "Радасна і сумна шалясцяць асіны, радас- 
на і сумна шалясцяць дубы..." "Малады лаэт з цікавасцю ўзіраецца і 
ўслухоўваецца ў навакольнае жыццё прыроды, углядаецца ў вясковае ўлонне і 
бачыць там крыніцу паэзіі і хараства. Гэта было даволі традыцыйным для бе- 
ларускай паэзіі.

П.Панчанка праз многа год назаве паэзію Куляшова "духоўнай энцыкла- 
педыяй яго пакалення". Гэтага не будзе адмаўляць і сам Куляшоў -  ён 
скажа: "Я -  сведка ўсіх падзей". Аднак паэт -  нават на самай першай "вярсце" 
сваёй творчай дарогі -  быў не толькі сведкам, а перш за ўсё актыўным уд- 
зельнікам падзей, ён прагна жыў!

Жыццяпіс лаэта належыць шукаць у яго творах. А.Куляшоў не раз звяр- 
таўся да рэальных падзей і сітуацый свайго жыцця і лёсу, прысвячаў сваім 
сябрам і людзям, з якімі сустракаўся, цэлыя творы -  вершы і паэмы. У 1950 г., 
скажам, ён напісаў паэму 'Толькі ўперад", у якой вярнуўся ў сваю маладосць, 
расказаў пра сяброў, пра першае каханне, пра духоўны свет тагачаснага ма- 
ладога пакалення. I ўжо на самым пачатку творчага шляху жаданне знайсці 
хараство ў самім жыцці патрабавала па-новаму падысці да самой катэгорыі 
"паэтычнага”, "разварушыць" кананічны верш, павялічыць яго вагомасць за 
кошт празаічнага матэрыялу. Жыццёвая проза пацягнула за сабой эксперы- 
ментатарства, звязанае з пошукамі новага стылю, новай вобразнасці.

У паэзіі А.Куляшова назіраецца спалучэнне традыцыйнай і новай умоўна- 
асацыятыўнай паэтыкі, што ішло ад раскаванасці маладога ўслрыняцця жыц
ця, ад павеваў часу, які патрабаваў "новых слоў". Старая, традыцыйная 
"рамантыка" не задавальняе. Пра гэта -  верш "На лузе ўначы". Паэт з сябрам 
Алесем ноччу "вартуюць сена ад шкоды". Вогнішча, ад якога "уцякаюць цені", 
галасы ночы, "здаровы пах сена", бульба ў прысаку...

Поле ў ранняга Куляшова раптам "смяецца", "жураўлі на поўдзень над 
крыламі паняслі ліпнёвае сяло...", "у жылах пульсуе рабочы цэх, у сэрцы -  ва- 
гранак жар". Нездарма члены "Літаратурна-мастацкай камуны" лічылі сябе бе- 
ларускімі футурыстамі.

Аднак час ішоў, а з ім прыходзіў вопыт. З’яўляюцца новыя зборнікі вершаў 
і паэм -  "Па песню, па сонца!..", "Медзі дождж" (1932) і іншыя, якія расказвалі 
пра тое, што аўтар асабіста добра ведаў. Але кнігі не ва ўсім яго задавапьняюць.

Трэба сказаць, што Аркадзь Куляшоў заўсёды быў надзвычай патрабавальны 
да сябе, у яго душы ніколі не спыняўся інтэнсіўны працэс самааналізу. У 
аўтабіяграфіі ён успамінае: "Займаючыся ў інстытуце, не парываю сувязі з вёс- 
кай, летнія канікулы праводжу ў родных мясцінах, на калгасных станах, сярод 
нядаўніх сяброў маленства -  трактарыстаў, брыгадзіраў, звеннявых. 3 тра- 
пятлівай цікавасцю сачу за новым жыццём вёскі, за тымі пераўтварэннямі, якія 
з году ў год усё выразней і выразней зменьваюць яе былы воблік. Пішу аб усім 
гэтым па гарачых слядах у манеры, вельмі блізкай да манеры тагачасных па- 
этаў-канструктывістаў...".

Не трэба шукаць у паэзіі А.Куляшова агульнай ацэнкі кампаніі калек- 
тывізацыі -  яго ўражвалі прыкметы новага на вёсцы, і ён, што называецца, 
шукаў дзеля гэтага новых слоў. Рэзка інтэнсіфікаваліся сувязі з многімі тага- 
часнымі напрамкамі і плынямі рускай савецкай паэзіі -  прапеткульт, "Кузница", 
канструктывізм, імажынізм і г.д. На Беларусі арганізавалася (пад кіраўніцтвам 
ваяўнічага пітаратара Паўлюка Шукайлы) "Літаратурна-мастацкая камуна”, у 
якую некаторы час уваходзіў і Алесь Дуда (псеўданім А.Куляшова).

Галоўнае, аднак, у тым, што А.Куляшоў рана зразумеў, што паэзія -  з'ява 
глыбока чалавечая, з’ява эстэтычная і сацыяльная адначасова.

Адзін з паказчыкаў культуры паэзіі, своеасаблівасці яе гуманістычнага па- 
фасу -  інтымная лірыка. Туг Аркадзь Куляшоў -  незраўнаны майстар. На за- 
вяршэнні 20-х гадоў, у чатырнаццацігадовым узросце, ён напісаў сваё славу- 
тае "Бывай", якое, ужо ў наш час, стала шырокавядомаю песняю:

Бывай, абуджаная сэрцам, дарагая,
Чаму так горка, не магу я зразумвць.
Шкада заранкі мне, што ў небе дагарае 
На ўсходзе дня майго, якому ружавець.

Беларуская паэзія, паводле традыцыі, глядзела на чалавека як бы збоку. 
А.Куляшоў паглядзеў на яго праз сябе -  праз свядомасць свайго "я", зразу- 
меўшы паэзію як самавыяўленне, эстэтычную рэалізацыю свайго "я”, вернасць 
творчаму прынцыпу старажытнага філосафа "Пазнай сябе!". Гэта была сап- 
раўдная, паўнакроўная лірыка, якая імкнулася раскрыць духоўны свет чалаве
ка, самае ў ім запаветнае.

30-я гады -  вельмі цяжкі, трагічны перыяд нашай найноўшай гісторыі. 
Вялікія страты ад узначальваемага Сталіным таталітарнага рэжыму панесла 
культура, літаратура, паэзія. Вядомы даследчык паэзіі М.Арочка піша пра гэты 
перыяд: "У тых умовах, капі радзелі шэрагі творцаў беларускай паэзіі, калі 
ўладу набірала арыентацыя, бадай, выключна на ўслаўленне, на ідылічнасць, 
на тэматычна аднабокі паказ дзяжурнай бадзёрасці, радасці, можна ўявіць, як 
нялёгка было прарастаць і развівацца самабытнаму творчаму таленту". I ўсё ж 
такі жыццё, маладосць бралі сваё, выяўляючы немалыя творчыя, маральныя 
патэнцыі і стапае майстэрства, пра што, напрыклад, сведчыць напоўнены ра- 
мантычна-філасофскім сэнсам верш ”...Плыла, цалавалася хмара з 
зямлёй..." (1940), які напісаў А.Куляшоў:

Плыла, цалавалася хмара з зямлёй,
Аж жнеі сярпы пакідалі,
Бо ўглвдзелі ўжо, як збягаюць паёй
Маланкі
На жытнія далі.

Таму што нясе яна мдд для пчалы 
I робіць дарогу лягчэйшай,
Усв рэкі прыцягваць яв пачалі,
I хмара плыве да шырэйшай.

Сябе яна хоча ў тым люстры пазнаць,
Прыціхла,
На цыпачкі стала,
Гпядзіць з вышыні ў пацямнвўшую гладзь,
Глядзіць,
Толькі плошчы ёй мала...

Здзіўляе суровасць і драматызм гэтай рэчы А.Куляшова, ягоны роздум аб 
сэнсе і мэце жыцця. Паэт сцвярджае сугучную часу гераічную канцэпцыю ча- 
лавечага існавання:

А следам за ёй,
Як за лёсам сваім,
Спяшаюцца воблакаў статкі,

Гпядзяцца -  адбітыя ў завадзяў шклв -  
3 нябёс у люстраную плошчу,
Красу сваю бачаць, блакіт свой.
Але
Я воблакам тым не зайздрошчу.

Хачу неспакойнаю хмарай грымець,
Маланкамі ўвесь апавіты,
Каб цяжка адразу было зразумець 
Ці вокам акінуць, які ты.

Спакою не ведаць ні ноччу, я/ днём 
/ не прыставаць у знямозе,
Вялікай любое/ дажджом 
Iагнём
Зямлю цалаеаць па дарозе.

Куляшоўскі верш вызначаецца глыбокім лірызмам, імпульсіўнасцю і разам 
з тым эмацыянальнай стрыманасцю, схільнасцю аўтара да "вечных тэм", роз- 
дум над якімі надае сэнс чалавечаму існаванню, узбагачае яго духоўна.

Экспрэсіўна-"адрывістага", адвольна-суб’ектывізаванага стылю прытрым- 
ліваўся А.Куляшоў у сваіх паэмах пачатку 30-х гадоў "Крыўда" і "Аманал". Але з 
часам вымушаны быў ад яго адмовіцца і звярнуцца да больш гарманізаванай 
паэтычнай мовы, у якой праяўляецца шматвекавая культурная традыцыя.

Што сёння звяртае на сябе асаблівую, я сказаў бы, увагу ў даваенных 
вершах і паэмах А.Куляшова -  гэта майстэрства дыялога, своеасаблівы полі- 
фанізм яго твораў, яю набліжае іх да нашага сучасніка, надае ім дзеяння, 
зменлівасці, плыннасці. Сам паэт пра гэты этап сваёй творчасці гаворыць так: 
"У 1938 годзе я напісаў невялікую песню-паэму "У зялёнай дуброве", а пасля 
вершы -  "Воблака", "Ранак", "Млын", "На сотай вярсце", "Бюро даведак", "Ву- 
ліца Маскоўская", "Магілёўская хмарка", "Плыла, цалавалася хмара з зямлёй”, 
"Мая Бесядзь", у якіх, па прызнанні крытыкі, я знайшоў свой паэтычны голас".

Свой голас -  як шмат гэта значыць для паэта! Свой голас ён знайшоў, шу- 
каючы моцных кантактаў з традыцыямі класікі, народнай паэзіі, стыхія якой

добра адчуваецца ў паэме "У зялёнай дуброве". Яна апявае новую, калгасную 
рэчаіснасць, жыццё і побыт савецкіх людзей, беручы, праўда, як адзначаў 
А.Твардоўскі, больш святочны бок. Аднак гэтаму твору, як і ўсёй нізцы "Юнацкі 
свет", нельга адмовіць у праўдзівасці перадачы жыццярадаснага, творчага на
строю, якім былі прасякнуты гераічныя будні 30-х гадоў. Нібы само жыццё га- 
варыла, пераклікалася рознымі галасамі. У каго з паэтаў вы сустрэнеце такое 
шматгалоссе:

-Бядаўнас...
-  Якая ?
-  Усё не да ладу...
Васіль ад’язджае,
Кідае брыгаду.
-Кудыжён?
-  У горад.
-  Чаго ж ён?
-  Вучыцца.

Шматгалоссе, дыялагічнасць уласцівы і вершам, у якіх паэт таксама не 
адмаўляўся ад песеннасці, ад фальклорнага "настрою", апе разам з тым і не 
перабольшваў яго, рабіў акцэнт на душэўнай адкрытасці лірычнага героя, паз- 
баўленага традыцыйна-фалькпорных сродкаў выяўлення. Тут -  у "Юнацкім 
свеце" -  было шмат выдатных вершаў, якія прынеслі паэту ўсесаюзную вядо- 
масць. Яны краналі натуральнасцю слова, абаяльнасцю інтанацыі жывой га- 
воркі, шчырасцю і праўдзівасцю пачуццяў, чапавечнасцю і патрыятызмам.

Стаіць на ўзлессі дом,
Ад казак недалёка:
I мачты за акном,
/ ветразі аблокаў.
Мы паўз яго ішлі 
Пад сонцам,
Пад высокім,
Мы флягі налілі 
Кляновым хатнім 
Сокам.

Паэт узрушыў духоўнай цэласнасцю свайго "юнацкага свету". Гэта адна- 
часова і пра свет маладых, і пра маладосць свету, пра новую яву жыцця, якую 
трэба бараніць ад ворага: дом на ўзлессі -  радзіма.

Паэзія А.Куляшова другой палавіны 30-х гадоў (зборнікі "Мы жывём на 
граніцы" -  1938, "У зялёнай дуброве" -  1940) усё больш адчувала набліжэнне 
вайны і шукала дзейсныя кантакты з чытачом, з яго духоўным светам, патрыя- 
тьмнымі ўяўленнямі. Паэт прароча глядзеў уперад, многае прадчуваў, вы- 
хоўваў любоў да роднай краіны.

У родную краіну 
Дарогі перайнач.
А я? А я загіну.
А ты?
А ты не плач.

Даволі шмат напісана пра ўздзеянне на творчасць А.Куляшова паэмы 
А.Твардоўскага "Краіна Муравія", якая была апублікавана ў 1936 годзе. Сам

Мо
гил
ев
ски
й г
ос
уд
ар
ст
ве
нн
ый

 ун
ив
ер
си
те
т и
ме
ни

 А
.А

. К
ул
еш
ов
а



ФІЛАЛАГІЧНЫЯ НАВУКІ 7

А.Куляшоў казаў: "Я ніколькі не перабольшу, калі скажу, што, як паэт, сваім на- 
раджэннем я абавязаны іменна гэта му твору". Што ж, у літаратуры так здараецца: 
гуртам, апіраючыся на дасягненні сябра, лягчэй працаваць. Дарэчы, І пра 
"Краіну Муравію" нехта не без падстаў сказаў, што яна вырасла з адной ста
рой кі Панфёрава. Маецца на ўвазе яго раман "Брускі" -  тое месца, дзе се- 
лянін-серадняк Мікіта Гур'янаў адпраўляецца ў падарожжа паглядзець на кал- 
гасныя гаспадаркі, як у іх ідуць справы (у Твардоўскага на пошукі краіны Му- 
равіі едзе Мікіта Маргунок). Тут у наяўнасці агульнасць матыву -  і на гэтым уп- 
лыў, па сутнасці, заканчваецца.

Сацыяльна-эстэтычная, духоўная аснова "Краіны Муравіі" А.Твардоўскага 
шырокая: гэта -  і фальклор, і Някрасаў, і Ясенін, а галоўнае -  народнае жыц- 
цё, пільна ўглядацца ў якое АКуляшоў вучыўся ў рускага паэта. Гэтым, безу- 
моўна, іх творчая дружба не вычэрпваецца. У вайну ў Куляшова быў свой 
Васіль Цёркін -  салдат Аляксей Пятроў, герой многіх куляшоўскіх вершаў -  
плён пазтычнага абагульнення і мастацкай фантазіі. Гэты вобраз кемлівага, 
вынаходлівага і мужнага байца карыстаўся шырокай папулярнасцю ў воінаў.

У 1941 г. паэзія А. Куляшова аказалася на вышыні свайго абавязку. Да 
лепшых старонак беларускай паэзіі перыяду вайны належаць вершы А. Ку
ляшова "Млынар", "Балада аб чатырох заложніках", "Над брацкай магілай", 
"Ліст з палону", "Камсамольскі білет", "Маці", "Балада аб знойдзенай падкове" і 
іншыя -  усё, што напісаў паэт за гэты час. І.Шклярэўскі вельмі дакладна ска- 
заў: "У шарэнгах пазтаў ваеннага пакалення не з’явілася ніводнага халоднага 
эксперыментатара, таму што паэзія і смерць глядзелі адно другому ў вочы, і 
ўсякая вычварнасць, усякі славесны фокус у гады народных пакут быў кашчун- 
ствам. Паэты ішлі цяжкімі дарогамі вайны, разам з народам, дзелячы яго гора і 
страты, горыч паражэнняў І радасць перамог".

Сімвалічнасць мастацкага мыслення была ўласціва яму і на ранніх этапах 
творчасці -  першым вершам і паэмам. Не адмаўляецца паэт ад вобразаў- 
сімвалаў і ў ваенную пару, але цяпер яны набываюць сапраўдную рэ- 
алістычную паўнагучнасць. Праз вобраз бярозкі "у срэбнай кашулі" паэт пера- 
дае шматпакугнае аблічча ўсёй Беларусі. Гэтая паэзія і сёння хвалюе з пер- 
шапачатковаю сілай. Тут ізноў надзвычай выразна гучыць голас яго пакален
ня, якое разам з усімі несла цяжар вайны.

У 1942 г. напісана славутая паэма "Сцяг брыгады". "Абаяльнасць паэмы 
Аркадзя Куляшова "Сцяг брыгады", -  заўважыў тады ж, у 1942-м, рускі паэт
І.Уткін, -  гэта, перш за ўсё, абаяльнасць яго паэтычнай асобы. Предметы і 
людзі, прырода і падзеі, якія развіваюцца ў паэме, афарбаваныя індыві- 
дуальнасцю аўтара. За ўсім, што адбываецца ў паэме, чуецца голас белару- 
скага паэта, яго адносіны да навакольнага".

Паэтыка гэтай рэчы глыбока караніцца ў нацыянальнай глебе, дыхае 
гісторыяй, шмат у чым суадноацца з маштабнай паэтыкай Янкі Купалы 
(раздзел "На дажынках прыгонныя жнеі нам песню спявалі" і іншыя).

Сярод твораў пасляваеннай лірыкі А.Куляшова ёсць верш "Зямля" (1947), 
які вылучаецца сваёй "касмічнасцю", нагадваючы даўні, 20-х гадоў, верш 
"Астраном". Герой "Астранома", углядаючыся ў зорнае неба, думае пра неаб- 
сяжнасць сусвету, пра тое, што ў гэту ж хвіліну пазірае на неба з такім жа хва- 
ляваннем нейкі іншы, незнаёмы паэт. Абодвух вабяць прасторы, родніць прага 
пазнання прыроды, свету, "далёкіх Цэнтаўраў і Львоў". Гэта было ў маладосці, 
але да касмічнай эры далёка было яшчэ і ў 1947 г., а паэт -  як прарок -  ужо 
прадбачыць час, калі касманаўты, пасля працяглага палёту, вернуцца на 
зямлю -  родную, прыгожую, доўгачаканую... У сваім уяўленні паэт

ахоплівае прасгору і час, хоча адчуць новую залежнасць паміж імі і тое, як су- 
тыкненне з космасам уплывае на чалавека, яго свядомасць, эмоцыі, адчуванні.

Хочам паветра глынуць 
Не з балону,
Хочам на край свой зірнуць 
Па-былому.

Чуць, як хістаюцца 
Хвойныя нетры,
Як там купаюцца 
Дрэвы ў паввтры...

Амапь да канца 50-х гадоў паэт маўчаў. Новае натхненне прыйшло не ад- 
разу, яно нараджалася ў пакутах, пра што расказана ў вершах пачатку 60-х га- 
доў "Чалавек юбілейнага ўзросту...", "Перад падарожжам" і іншых, сярод якіх 
такі шэдэўр, як "Элегія". Яна ўражвае праўдзівасцю ўнутранага жыцця аўтара, 
мужнасцю і бескампраміснасцю. Цьггаваць "Элегію" фрагментам  ̂на маю дум
ку, немагчыма. Напомню яе поўнасцю:

Жыццё маё -  цяжкі з гадамі бой.
I чым далей, то ўсё даўжэй прывалы,
Буксуюць вершы, быццам самазвалы,
Ды знаю я: надыдзе момант той,

Калі не хвоі снамі баравымі 
Атуляць мой дарожны неспакой,
А схіляцца зларадна нада мной 
Мае гады з бародамі даўгімі.

Чаго прыйшлі, за цудамі якімі?
Якога мне яны жадаюць сну?
Яшчэ я ўстану, падапруся кіем,
Старэчыя бароды расхіну.

За ўсе гады вазьму з гадоў даніну,
3 дарогай разлічуся рэштай дзён,
Астатнія, як костку, смерці кіну 
За той парог, дзе векавечны сон.

Прыгадваецца пушкінскае: "Я жить хочу, чтоб мыслить и страдать..." Адзін 
вершаваны радок, а прастору -  як у добрым рамане. Такі і Куляшоў -  на
следит пушкінскай традыцыі, школы гарманічнай яснасці, любові да жыцця. 
Любові, якая перамагае:

-  Адгукніся, вясна, мне зязюляй з-за рэчкі,
Дай яшчэ раз прыпасці да любай зямлі 
I каштанаў сваіх незгасальныя свечкі 
Над маёй адшумеўшай вясной запалі!

("Пра восень")

У канцы 50-х гадоў у творчасці А.Куляшова назіраецца шэраг дабратвор- 
ных якасных змен -  надзвычай пашыраецца яго паэтычны свет, узбіагачаецца 
ўяўленне аб духоўных каштоўнасцях савецкага чалавека, узмацняецца пачуц- 
цё грамадзянскай адказнасці за "цяжкую пасаду паэта", якой ён не можа

здрадзіць, бо паэзія для яго -  лёс. Лёс і абавязак, абавязак і лёс -  пра гэта 
будзе сказана і ў "Варшаўскім шляху", і ў іншых творах. Паэт ішоў да адной з 
самых арыгінальных сваіх кніг, вядомай лад назвай "Новая кніга" (у цэласным 
выглядзе -  як зборнік -  выйшла ўпершыню ў 1966 г. на рускай мове ў перакладах 
Я.Хелемскага). У ёй паэт страсна імкнецца да ўсебаковага асзнсавання скла- 
даных жыццёвых з’яў, да максімальна поўнага выяўлення марапьна- 
псіхапагічнага вопыту сучасніка ў багацці яго духоўнай культуры. На гу- 
маністычны роздум паэта аб гістарычнай рэчаіснасці паклалі адбітак трагедыі 
суровага веку. Паэтычныя перажыванні А.Куляшова -  спавядапьныя па сваёй 
лірычнай прыродзе. Яны пры ўсёй сваёй усеабдымнасці і маштабнасці кан- 
крэтна-адчувальныя, балючыя на дотык, у іх пабольшала простага і шчы- 
рага -  любові і пяшчотнасці, удумлівасці і самаахвярнасці, словам, той чапа- 
вечнасці, якая характарызуе ўсю беларускую паэзію.

АТвардоўскі, які пастаянна ўважліва і добразычліва сачыў за работай 
свайго беларускага сябра, адзначаў шырыню "ідэйнага гарызонта, асваенне 
незвычайных для ранейшага Куляшова вечных... агульначапавечага значэння 
тэм: жыцця і смерці, любові і творчасці, лёсу і абавязку паэта, мінулага і цяпе- 
рашняга, цяперашняга і нязмерных даляў камуністычнай будучыні -  вось што, 
галоўным чынам, пазначае новы этап у паэзіі Куляшова -  адной з вяршынь 
савецкай паэзіі ў цэлым".

Канцэпцыя героя ў "Новай кнізе" надзвычай шырокая: у яго асобе ("Я -  
трэці свет ...") перакрыжоўваюцца і спалучаюцца прыватнае і грамадскае, 
мінулае і будучыня, Бесядзь і акіян, прасторы, часы, эпохі. 'Жыву, і пачуццё ў 
мяне такое, як быццам мне не пяцьдзесят гадоў, а пяць стагоддзяў -  самае 
малое". Паэт пільна ўзіраецца ў мінулае, у перажытае, пераносіць адтуль, 
"ажыццяўляе" вобразы мінулых дзён, каб адчуць цэласнасць і мэта- 
накіраванасць уласнага лёсу, звязанага з мільёнамі іншых. У лірыцы Куляшова 
спалучыліся рэальнасць з фантастыкай. Я сказаў бы -  навуковай фантасты- 
кай. У гэтыя -  фантастычныя -  абставіны паэт смела ставіць свайго героя: 
мастацкае пазнанне паядноўваецца з навуковым.

Некалі А.Эйнштэйн прызнаваўся, што Дастаеўскі (які, як вядома, называў 
свой рэалізм "фантастычным") даў яму больш, чым вышэйшая матэматыка 
Гауса. Гэты кантакг паміж геніямі адбыўся, відаць, на нейкім глыбокім 
"душэўна-светапоглядным" узроўні, і абумоўлены ён быў адзінствам мараль- 
ных, духоўных "суперзадач", якія перад імі стаялі. Пазнанне свету, шляхі са- 
цыяльнага і маральнага прагрэсу, сусветная гармонія і чалавек, яго лёс, ад- 
носіны да будучыні -  усё гэта надзвычай хвалявала і Дастаеўскага, і Эйнштай
на, які захапляўся складаным дэтэрмНнізмам у паводзінах герояў рускага ра- 
маніста (вядомае "раптам"!). Свет Зйнштэйна меў патрэбу ў новым, больш 
глыбокім узаемапранікненні аб’ектыўнага і суб'ектыўнага, у новым -  чалаве- 
чым! -  вымярэнні сувязей паміж з'явамі, якія адкрывала навука.

Ідэі Дастаеўскага і Эйнштэйна, глыбокія іх думкі ўплываюць на характер 
сучаснага мыслення -  у тым ліку на характар мастацкага мыслення. Іх адбітак 
знаходзім і ў "Новай кнізе" Куляшова, які -  сын свайго веку -  на дзіва глыбока 
адчуваў адзінства свету і гістарызм яго развіцця, усеагульную сувязь з’яў. Гэта 
надавала мужнасці і аптымізму:

Хацеў бы век, які ўжо на зыходзв,
Забраць мянв з сабой, а я руку 
Гврачую працягваю прыродзе -  
3 дваццатага ў трыццатае стагоддзе.

Зкачна ўзрасла актыўнасць куляшоўскага слова, аюыўнасць яго стылю, 
які -  на новай аснове -  уключае зварот да такіх форм абагульнення, як фанта- 
стыка, гіпербала, прьпча, сімволіка, якія канцэнтруюць у сабе характэрнае для 
сучаснай рэчаіснасці. Гаворачы пра "Новую кнігу" А.Куляшова, А.Кучар, слы- 
няючыся на радках пра лес -  "Яму, без мовы, як называць вясну вясной?", -  
вельмі правільна адзначыў, што аўтар "даўно адмовіўся ад застарэлых і ўжо 
зааўтаматызаваных форм паэтычнасці, калі спяванне птушкі, шум лесу, бег 
ручая, толькі названыя, былі і паэтычнымі катэгорыямі. Цяпер інакш. Мала 
сказаць, што лес маўчыць. Як аб лрыроднай з’яве, гэтым будэе сказана ўсё. 
Паэзія з’явіцца ад іншага. Лес нямы. ён  паўстае перад намі як жывая істота, 
якая мучаецца ад сваёй нематы. А яму без мовы нельга назваць "вясну вяс
ной". Вось у гэтым радку і галоўнае. Здаецца, гэты нямы як бы курчыцца ад 
натугі, каб выгукнуць ёмістае, агністае слова "вясна".

Савецкую літаратуру не раз палракалі ў тым, што яна часта абмя- 
жоўваецца прыкладнымі задачамі. Гэта, вядома, не так -  і, як доказ, творчасць
А.Куляшова, які ніколі не пісаў пра неабходнасць сеяць "каралеву палёў" -  ку
курузу. У яго пошуках быў моцна выяўлены духоўны пачатак.

На працягу 60 -  70-х гадоў А.Куляшоў стварыў некалькі паэм -  "Маналог", 
"Варшаўскі шлях", "Хамуціус" і іншыя, якія сведчаць пра ўзбуйненне духоўных 
даляглядаў паэта, пра яго здольнасць адчуваць глыбіннае ў жыцці, тую чала- 
вечую сутнасць, якая яднае людзей."Варшаўскі шлях" напомніў, што паэзія 
таксама адказвае за свет, за жыццё, за мноства рэчаў -  і ў гэтым, урэшце, яе 
прызванне і сутнасць. У чалавеку, на думку паэта, спапучаецца гісторыя і су- 
часнасць, першая і другая прырода, натуральнасць і культура, зямля і кос- 
мас -  яго паэзія напоўнена роздумам пра адносіны гэтых катэгорый у ду
ховым свеце чалавека, які ўяўляецца аўтару складанай, ншматпавярховай" 
сістэмай. Глыбокая сувязь са сваім часам -  гэта разам з тым і сувязь з усімі 
часамі, у тым ліку з будучыняй. Яна памножыла маштабы асобы паэта і яго ге
роя, абумовіла вострую надзённасць яго творчасці. Сваімі паэмамі (і лірыкай 
апошніх год) А.Куляшоў яшчэ і яшчэ раз пераконвае, што трэба, абавязкова 
трэба ведаць сваю роднасць; бедны той, хто яе не ведае. Увагу паэта пры- 
вабіла постаць Кастуся Каліноўскага -  героя рэвапюцыйна-вызваленчай ба- 
рацьбы беларускага народа XIX стагоддзя. Гаворка -  пра драматычную 
паэму "Хамуціус" (1975). Наша крытыка, пачынаючы з В.Каваленкі, Р.Бя- 
розкіна, не раз гаварыла пра шэкспіраўскі "прыцэл" А.Куляшова ў гэтым 
творы. Паэт імкнецца да глыбокага раскрыцця характараў сваіх герояў, 
аналізуе змест іх грамадскіх узаемаадносін, сувязь з гістарычна канкрэт- 
нымі ўмовамі жыцця. Хамуціус (адзін з псеўданімаў Кастуся Каліноўскага)
-  моцны характар з неадольнай страсцю пазнання, мужнасцю глядзець 
праўдзе ў вочы, вострым адчуваннем сваёй адказнасці перад гісторыяй. 
Падзеі разгортваюцца з пазіцый асобы, якая імкнецца сцвердзіць сваё 
месца ў гістарычным працэсе, спасцігнуць яго супярэчнасці і 
канфліктнасць. Паэт ставіць свайго героя ў такія абставіны, якія 
ўзвышаюць яго над узроўнем паўсядзённасці і патрабуюць незвычайнага 
напружання фізічных і духоўных сіл.

Вядомы выраз -  як мастацкі вобраз: Бесядзь (куляшоўская Бесядзь) упа- 
дае ў акіян. Гэта так. Але і ў акіяне, адбіваючы ў сваіх хвалях яго трывогі і 
спадзяванні, яна не губляе ўласныя колеры і барвы, сведчыць пра перажытае 
паэтам і яго народам. Творчая спадчына Аркадзя Куляшова -  выдатная з’ява 
беларускай літаратуры, са старонак яго кніг чуцен голас чалавека, які раз- 
маўляе з намі і людзьмі наступных стагоддзяў.

